
Vilmund Jacobsen

Hann stillaði upp fyrstu ferð 
á kommunuvalinum í 2004 og 
varð valdur við 43 atkvøðum. 
Á valinum í 2008 fekk hann 
88 atkvøður, og á kommu­
nuvalinum hesaferð fekk 
hann ikki minni enn 140 at­
kvøður og gjørdist soleiðis 
fyrst valdur í bygdarráðið 
í Vestmanna kommunu. 
Borgarstjórin í Vestmanna 
kommunu seinastu átta ár­
ini, Karl A. Olsen, fekk sum 
næst fyrst valdur á kommu­
nuvalinum í gjár 126 atkvøður.

Roynir at vinna
Pauli T. Petersen vísir á, at í 
Vestmanna kommunu var 

ein listi til kommunuvalið 
hesaferð.

- Tá tú stillar upp, roynir 
tú sjálvsagt at vinna. Tað 
gjørdi eg eisini hesaferð, og 
eg fekk eitt sera gott val. 
Nú fara vit at tosa saman 
um, hvussu vit skulu skipa 
okkum, og vit fara eisini at 
leggja eina skrá fyri, hvussu 
kommunan skal rekast tey 
næstu fýra árini.

Spurdur, um hann fer at 
stíla eftir borgarstjórasessi­
num, nú veljarar hava víst 
honum so stórt álit, sigur 
Pauli, at sjálvur borgarstjóra­
sessurin er ikki tað, sum er 
mest avgerandi fyri hann.

- Mest avgerandi er, at 
kommunan verður rikin væl 

og skynsamiliga, fólkinum at 
gagni. 

Karl dugnaligur
Pauli T. Petersen heldur, at 
Karl A. Olsen hevur verið ein 
góður borgarstjóri.

- Karl hevur roynst ógvu­
liga væl. Hann er skilagóður 
og dugnaligur, sigur fyrst 
valdi bygdarráðslimurin í 
Vestmanna kommunu.

Pauli útilokar kortini ikki, 
at hann tekur við borgar­
stjórasessinum, um tað 
stendur honum í boði.

- Alt hetta fara vit at tosa 
um, nú vit fara at seta okkum 
saman, sigur fyrst valdi kom­
munustýrislimurin í Vest­
manna kommunu.

Pauli sera fegin um undirtøkuna
- Eg fekk nógv størri undirtøku á kommunuvalinum, enn eg hevði torað at droymt um. 
Tað sigur Pauli T. Petersen, sum fekk nógv flestar atkvøður í Vestmanna

Pauli T. Petersen varð fyrst valdur í Vestmanna bygdarráð á 
kommunuvalinum í gjár við ikki færri enn 140 atkvøðum. - Eg hevði ikki 

droymt um, at eg fór at fáa so stóra undirtøku, sigur hann

Eirikur Lindenskov

Í nýggja býráðnum í Eystur­
kommunu broyttist býtið 
millum bygdarnar báðar. Nú 
hevur Gøta meirilutan, seks 
umboð, meðan Leivrík hevur 
trý.

Hvat tað merkir er ilt 
at siga, men søgur ganga 
um, at gøtufólk ætla at 
peika á Brand Jacobsen 
til borgarstjóra. Hann er 
valdur sum nummar tvey á 
tjóðveldislistanum. Sitandi 
borgarstjórin, Jóhan Christ­
iansen er fyrstvaldur við 133 
atkvøðum.

Men sum skilst er trupul­
leikin hjá Brandi Jacobsen, 
at hann er valdur á einum 
politiskum lista, Tjóðveldis­
listanum, og siðvenja er, at 
flokkarnar halda saman. Tí 
má hann velja, um hann vil 
svíkja flokkin, ella um hann 
fær skotið í skógvarnar at 
hann svíkur veljararnar í 
Gøtu.

Framsókn fekk umboð 
í Eysturkommunu

Tjóðveldi til samans 407 
Vald eru: Jóhan Christiansen 133  
Brandur Jacobsen 93 
Ólavur Finn Olsen 68  
Sambandsflokkurin tilsamans 258 
Vald eru: Hanus Jacobsen 112 
Emma Rasmussen 45  

Javnaðarflokkuirn  tilsamans 239 
Vald eru: 
Árni Jacobsen 81 
Oluffa Joensen 34  
Framsókn til samans 172 
Vald er: 
Hanna Jensen 58  

Fólkaflokkurin tilsamans 167 
Valdur er: 
Hjalti Hermansson Dalheim  
Broytingin í mandatbýtinum er, at 
Fólkaflokkurin missir eitt umboð 
til Framsókn. Vert er kanska at 
leggja til merkis, at fyrrverandi 

borgarstjórarnir í ávikavist 
fyrrverandi Leirvíkar kommunu 
og fyrrverandi Gøtu kommunu, 
Frígerð Heinesen í Leirvík á 
sambandslistanum og Hans Mourits 
Foldbo á javnaðarlistanum, ikki 
vórðu afturvald.

T.v. Hanus Jacobsen 
nývaldur býráðslimur 

tosar við borgarstjóran 
Johan Christiansen

Nýggja 
býráðið sær 
soleiðis út: 


